
VALENS Gucil Powder
Cyamopsis tetragonoloba (10g/scoop)

Apakah kegunaan Valens Gucil

Valens Gucil digunakan secara
tradisional untuk melegakan cirit-birit.

Bagaimana Valens Gucil berfungsi

Valens Gucil Powder mengandungi
bahan aktif yang dipanggil Cyamopsis
tetragonoloba atau Guar Gum. Ia adalah
serat yang digunakan sebagai agen
pemekat untuk menyerap cecair
berlebihan dalam najis semasa cirit-birit.

Sebelum menggunakan Valens Gucil

- Bila tidak boleh menggunakan

Produk ini tidak boleh digunakan pada
kanak-kanak kurang daripada 1 tahun.

- Sebelum menggunakan Valens Gucil

Gunakan seperti yang diarahkan oleh
pegawai dietetik atau pengamal
perubatan lain. Maklumkan pegawai
dietetik atau pengamal perubatan anda
jika anda mempunyai sebarang
masalah perubatan yang lain. Data
keselamatan untuk penggunaan produk
ini semasa mengandung dan
menyusukan anak adalah tidak
mencukupi. Sila maklumkan kepada
pegawai dietetik atau pengamal
perubatan anda jika anda mengandung
/ menyusukan bayi atau merancang
untuk mengandung / menyusukan bayi
sebelum anda mula menggunakannya.

- Jika mengambil ubat-ubat lain

Sila maklumkan kepada pegawai
dietetik atau pengamal perubatan anda

jika anda mengambil ubat yang lain.
Ini termasuk ubat preskripsi, bukan
preskripsi dan suplemen kesihatan.

Cara menggunakan Valens Gucil

- Berapa banyak harus digunakan

Gunakan 1-4 sudu setiap hari (1 sudu
= 10g) seperti yang diarahkan oleh
pegawai dietetik atau pengamal
perubatan lain, ke dalam makanan
yang lembut atau cecair dan kacau
sehingga larut. Valens Gucil larut
dengan mudah dalam makanan atau
cecair (panas atau sejuk).

Sukat amaun Valens Gucil yang
disyorkan dengan sudu penyukat yang
disediakan.
Valens Gucil harus diambil bersama
makanan.

Pemakanan melalui tiub enteral:
Tambah amaun Valens Gucil yang
disyorkan berdasarkan maklumat
pemakanan dan keperluan serat pesakit.

- Bila perlu digunakan

Gunakan seperti yang diarahkan oleh
pegawai dietetik atau pengamal
perubatan lain.

- Berapa lama perlu digunakan

Teruskan penggunaan Valens Gucil
untuk tempoh masa yang disyorkan
oleh pegawai dietetik atau pengamal
perubatan lain.

- Jika terlupa menggunakan

Sila dapatkan nasihat pegawai dietetik
atau pengamal perubatan lain apa yang
perlu dilakukan jika anda terlupa untuk
menggunakannya.

- Jika mengambil berlebihan (terlebih
dos)

Jika anda atau orang lain terlebih
mengambil Valens Gucil Powder, sila
pergi ke Jabatan Kecemasan hospital
terdekat.

Semasa menggunakan Valens Gucil

- Perkara yang perlu dilakukan

Ambil Valens Gucil seperti mana yang
diarahkan oleh pegawai dietetik anda
atau pengamal perubatan lain.

- Perkara yang tidak boleh dilakukan

Jangan mula mengambil sebarang ubat
baru tanpa berbincang dengan doktor
atau ahli farmasi anda.

Jangan berkongsi Valens Gucil dengan
sesiapa, walaupun mereka mempunyai
simptom atau penyakit yang sama.

- Perkara yang perlu diberi perhatian

Valens Gucil tidak boleh digunakan
sebagai sumber tunggal nutrisi.

Kesan-kesan sampingan

Berdasarkan data kajian dan terbitan
bukti saintifik, Valens Gucil secara
umumnya diterima dengan baik dan
tidak menunjukkan sebarang kesan
sampingan. Kadang-kala, kembung perut
mungkin berlaku.

Anda boleh melaporkan sebarang kesan
sampingan atau kesan advers ubat
kepada Pusat Pemantauan Kesan Advers
Ubat Kebangsaan melalui laman web
npra.gov.my [Consumers Reporting
Side Effects to Medicines (ConSERF) or
Vaccines (AEFI)].

Cara penyimpanan dan pelupusan
Valens Gucil

- Penyimpanan

Jauhkan daripada capaian kanak-kanak.
Ketatkan penutup untuk mengelakkan
kelembapan. Gunakan dalam masa 6
bulan dari tarikh pembukaan.

Simpan di bawah suhu 30°C.

- Pelupusan

Valens Gucil yang tidak digunakan
harus dilupuskan dengan sewajarnya.
Jika terdapat keraguan, tanya ahli

farmasi mengenai cara pelupusan.
Langkah-langkah perlu diambil untuk
melindungi alam sekitar.

Produk Deskripsi

- Rupa dan warna produk

Valens Gucil adalah serbuk granular
berwarna putih ke kuning cerah, tidak
berbau dan tanpa rasa.

- Kandungan

- Bahan aktif
Cyamopsis tetragonoloba

- Nombor MAL:
MAL 14065005TC

Pengilang
Winwa Medical Sdn Bhd
1952, Lorong I.K.S, Bukit Minyak 3,
Taman I.K.S. Bukit Minyak,
14000 Bukit Mertajam,
Pulau Pinang, Malaysia

Pemegang Pendaftaran Produk
Pharm-D Sdn. Bhd.
8B, Jalan 1/137C, Bedford Business Park,
Off Jalan Kelang Lama,
58000 Kuala Lumpur, Malaysia.

Tarikh kemaskini RiMUP
13/03/2024

Nombor Siri
NPRA (R4/3) 120324/00004


